Niic 20

1. Méé ci guandcecenikcen Kuoth ben 10k, ci Kuoth carae bén pal kae Soo /cae Kaan bilee jak?
-Séth.

2. Kae Soo guandcecenikeen ti iuan ca Kuoth 10k, ae fia mi ci Kuoth 28 myk kae Soo bi Kéan bén kae jee moe?
-/E AEb-ram.

3. Ci Kuoth Ab-ram myk kee $oo /ken Ab-ram duér?
-Séth.
-AEb-ram ca jee dap reei duira.

4. Ka e fiu ci Kuoth Z£b-ram myk ce?

-AEb-ram Raathee jee i dueerkae rofkae kee liadee thin.
-AEb-ram Raathee jee i Kuoth kdrcea & jeen dé jae Kan ce.
-AEb-ram haathee jee i bi Kuoth Kaan jak.

5. Cu Ab-ram Thyy-ri bén kueen. Cukee bén té gaat di?
-Céanae ni keel.

6. Ka 2 iu ci b-ram kaenae Thyy-ri bén /thil gaat ce?
-Kae 800 Thyy-ri e rdl.

7. Kéa @ Au mi ci Kuoth & lar Ab-ram i bae lat ce?
-Ci Kuoth ZAb-ram jiok i banyni wiecdu piny, k& wer guath in bi Kuoth ji both thin.

8. Ci Kuoth ruac kae Ab-ram kae jeewdee. Ka ruac Kuoth kae koen idi an nini titi?
-/n nini titi, Kuoth ruacae kae keen kae Boodae, ni Baybal.



9. A& fiu mi ci Kuoth & lar £b-ram?

-Min nhiamdigen, ci Kuoth Ab-ram jiok i bae tee kae kuay ti guan ti bi la dor mi diit ae 161.

-Min reewdiaen, ci Kuoth & lar i bee Ab-ram poth.

-Min dicecekdiaen, ci Kuoth ae lar i bae neei ti puceth kee Z£b-ram poth, ka bae neei ti lam kee Ab-ram lam.
-Min fuaandieen, ci Kuoth e lar i bae naei diaal poth kae ram keel ka kuay A£b-ram.

10. Ka e na min mee kuy Ab-ram, mi bi puceth naeaeni diaal bén kae jee mee?
-/ Kaan.

11. A& fiu mi bi Kéan & lat?

-Bi K&an bén ka tiamae bucem duira.

-Bi Kaan bén ka tiamae bucem lieth.

-Bi Kéan bén ka tiamae bucem Ciae-tan.

-Bi Kaan bén ka bae Kuoth keenae naath ben nycek kee mat kaeeel.

12. Ci Ab-ram ruac Kuceth ben nath?
-Jua.



13. Kae koer k& méé ci Kuoth ruac kae /A Eb-ram, ae Au mi ci £b-ram & |at?
-Cu Ab-ram wiec &€ ciénee thin bany piny, ka cuae Kuoth gucecer kae guaath in bae jee both thin.

14. Ci Kuoth Ab-ram both ni?
-Ci Kuoth ZAb-ram both wic mi pay tucecek mi coeali Kan-aan.

-Tiimi Loet i & na?
-Lcet @& gat daman Ab-ram &€& ci wa muun Kan-aan kae Ab-ram kaeeel.
-Can keel, cuee te kae rieek mi ci tucecek kam Loet kaenae Ab-ram.

Kuaenae Tuk 13:5-7

5-Tamae Lecet, min jal kaezel kee AEb-ram, teeae kae Scek, kae déet, @& mani kymni ba.
6-Ka /ci mun kee laeze luan kae ludk kae Soo bikee cien kaeeel, kae Soo kuakaein Auankae e 100 ti dé kae pen cian keeeel.
7-Ka cu roeal tucecek kam laatni ££b-ram keenae laat Loet.

-/E nu @n nin ci tuoceoek kam A£b-ram kaenae Loet?
-Té Ab-ram ke deét ti nuan kaenae Scek.
-Té Loet ba kae det ti huan kaenae Scek.

-Ka kae Soo0 té Leet keenae AEb-ram kee dét kaenae Scek ti Auan, cuae /thil guaath mi réi mi deé Iéi diaal laak thin.
-Ka cu Ab-ram nu car kae Soo bee riaek thuk?

Kuaenae Tuk 13:8-9

8-Ka cu Ab-ram Lcet jiok, “/E jee /thil gak kamdan kcenee ji, kize kam laatnika kaenee laatku. Kae Soo lapnae gaat raam keel.
9-/n Scewee diitee /cze t& nhiamdu nun? Daaknee jal kyyl. Mi bi wa caam, ba wa cueec; ka mi bi wa cueec, ba wa caam.”



-Ci /Eb-ram ae car i bikee dhil dak piny keenae Loet.
-Ci Z£b-ram e car i bi Leet dhil mék kae guaath in bae wa cien thin.

-Mi ci Loet myk ni ciaf reei toecera, dé Ab-ram cigeil ni wic paamni.
-Mi ci Loet myk ni ciafi wucethni paamni, dé Ab-ram cigef ni reei toecera.
-Kuzenae min ci Leet & myk i bee lat:
Kuaenae Tuk 13:10-11
10-Ka cu Leet guii ké naeaenae reei toecera Joer-daen thidfae kee pie & goea, cét kee kak Kuar, cet kee mun Yi-jip, ee wéé kae wa
ka Dheecer.

11-Ka cu Lecet roe mek pek toecera Joer-deen keeliw ka cuae cu $6th pek kdnya can. Ka cu wuni daf reew titi cu dak piny ince.

-Ci Loet myk ni Soo bae cief reei toecera.
-Ka & fu ci Leet myk ni cién reei toecera moe?

-Kae Soo taeae kae wal ti nuan ti de détkae keenae Scecekae luak kae 1as wal.
-Lcet caaree ni juaay karcea.
-Loet caarae ni nuan deetkae kaenae Soecekae.

-Loet caarae ni Soo bee te kae noesak.

-Ci Loet mék mi jidak car kee Soo bae wa cien reei toecera.
-Ka e fiu ci Loet mek mi jidak kan oce?

-Kae Soo /ken Loet Kuoth thiec i bae inu leel.
-Kae Soo ci Leet lien Kuceth 10k.



-Ci K-aen lien Kuceth 10k, kd cuae daman ni A£-bael nak.
-Ka kuay K-yn Iokee lien Kuceth ba.
-Ka cu kuay K-yn diaal cu liu kee nycec.

-/E nu mi dé tuceoek mi canae lien Kuceth 10k?

-Mi canae lien Kuoeth 10k, banae liu ba.
-Mi canee lien Kuceth 10k, banae wa bar maac mi /thil pék mi ci Kuoth ze rialika kae kui Ciae-tan keenae dayiseminkee.

-Dé dét kae Soek kaenae kuak koen kan kd Bar Maac mi /Thil pék?
-Seth.
-Ci Loet e 10k i bae Kuoth lin, ka cuae wa cien reei toecera.

Kuaenae Tuk 13:12-13

12-Ka cu Ab-ram ciei muun Kan-aan, mée ci Loet wa ciefi kam rykni kd cuae kymnikae yian ka Thoe-dcem.
13-Tamae k& wuni Thoe-doeam kee naei ti jidk ti latkae duéér nhiam KUAR.

-Reei toecera taeae kee ryk dan reew aen wani.
-Cioot rykni dan raew titi & Thoe-dcem kaenae Goem-ree.

-Ji Thoe-dceam kaenae Goem-roe /ca Kuoth nath.
-Ji Thoe-dcem keenae Goem-roe kee neei ti jiak.

-Ci Kuoth jiak wiec Ji Thoe-dceam keaenae Goe-rce bén naen?
-Jua.

-Tae kae mi dénae car ka tggnae kd Kuoth?



-Séth.

-Tee kae mi dénee lat ka tgecnae ka Kuceth?
-Séth.

-Tee kae mi dénee lat ka tgecnae kéd Kuoceth?
-Seth.
-/Enu mi ci Kuoth e lar AEb-ram kee koer k& méé ci Loet Soth reei toecera?
Kuaenae Tuk 13:14-15 keenae 17
14-K& cu KUAAR /Eb-ram jiok kee kecer ki méé ci Loet dak piny kee jee, “Kapni wafidu nhial guath in ti thin k& guic cam keenae
cuec Scea, kany can keenae kony can.
15-/n mun & naezeni mee keeliw ba jee kam kuayku diaal & mani can keel.

17-Wer, jali kae pék loeaacdu wii mucecen z meae, kae Soo $an kama jee ji.”

-Ci Kuoth e lar i bae mun Kan-aan keaeliw kam Ab-ram.
-Maemeae & mi ci Kuoth & lar £b-ram ba:

Kuaenae Tuk 15:5-6
5-Ka cu KUAAR, /Eb-ram naf raar ka cu wee, “Lizec nhial k& kugen kuzel nhial- mi bi kae luaf kee kuen.” K& cuze je jiok, “Ince
bi kuayku cét kae nce.”
6-Cu Ab-ram KUAAR féth, ki cuce jee cu mdc cuceceii kee $00 bae jee ceel i guan cufini.

-Ci Kuoth ee lar i bi Eb-ram té kee kuay ti fiuan cét kee kueel nhial.

-Kee kueel dandi ti té aen wani?



-Kee ti ca de luan kee kuen.
-Ka Ab-ram /thilee jee gaat, ci Kuoth e jiok i bi kuaykee cet kee kueel.

-Ka kee Soo /thil Ab-ram gaat, cu Ab-ram not kee mi hdathae Kuoth?
-Jua.

-AEb-ram naathee jee bi Kuoth 22 mdc kae gat can keel.
-AEb-ram naathae jee ba i bi ram keel kd kuaykee la rami bi Kuoth & jak kae Soo bae la Kédan naeaeni diaal.

-Mamae aemin ci Kuoth g lar £b-ram ba:
Kuaenae Tuk 15:13-16
13-Ka cu KUAAR e jiok, “Nac ni jee bi kuayku la rool wic mi /ci moe wiecdizen, ké keen ba kae ciaefi e la kuaany kae run ti 400.
14-Ka ba dor €€ ci kee cieh e jidk dudc, ki kee kcerae bikae bén raar kee kuak ti guan e loi.
15-Ka jin, bi wa ka& guuri kee mal ka ba ji kony e ci teé keae run ti Auan.
16-Ka kae keer ricni dafi fiuaan bi kuayku luny joek, kae Soo /ken dueer A£-mu-raet guaathdae ni cop.”

-Ci Kuoth e lar i bi kuay Ab-ram wa ciei muun dcediaen, ka kae keer runi ti 400, bi Kuoth kae lucec muun Kan-aan.

-Ka cu Kuoth & hac idi i bee té kae mi bi tucecek ka kuay Ab-ram?
-Kuoth nacae min bi tuceoek k& kuay ZAb-ram e /kan kae ni dieth.

-NAci min dé tuoeoek iruunce?
-Séth.

-N&ci min dé tucecek kee pay & bee moe?
-Séth.



-Naci min dé tucecek kae rucen a bee moe?
-Seth.

-Ka Kuoth nacee ti diaal.

-Kuoth Adcae min dé tucecek ka kcen iruun.

-Kuoth Adceae min deé tucecek k& koen kee pay e bee mee.

-Kuoth Adcae min dé tucecek ka kcen kae rucen z bee moee.

-Kuoth karcea nacee min de tucecek nhiam.

-Ka méé ci Ab-ram té kee run ti 99, cu Kuoth rce nycek kee ruac kae Ab-ram.

Kuaenae Tuk 17:1-5

1-Mé&é ci /Eb-ram té kae run ti 99, cu KUAAR péal ka jee weéé i, “/E San Kuoth mi bumni jeen ka ti diaal; jali nhiamda ae /thil diw.
2-San ba fiutda gucek kamda koenze ji ka bi roe rep ze 16A.”

3-Cu ADb-ram nhiamdae gucel piny, ka cu Kuoth ee jiok,

4-Ka $8, maemeae & jeen Autda kee ji: Bilaa guan doori diaal.

5-/Ca ji bilee nycek kee ciot i £Eb-ram; ba ciotdu ccel i Ab-ram, kae Soo ca ji jaka guan doori diaal.”

-Ci Kuoth ruac kee Ab-ram, k& cuee jee cak ciot.
-/ ciot in dieen pay cak ZAb-ram moe?

-/E Ab-ram.

-Ka & Au cu Kuoth Ab-ram cak ciot ce?
-Kae 800 bi Ab-ram téé kae kuay ti fiuan.

-Ka cu Kuoth Thyy-ri nyoek kee mucec ciot mi dcen.



Kuaenae Tuk 17:15-16

15-Ka cu Kuoth Ab-ram nycek kee jiok, “Kae kui ciekdu ni Thyy-ri, /ci jee bi nycek kae ciot i Thyy-ri; bi jae ccel i Thyy-ra.
16-Ba jae poth ka ba ji méc gat kae jee. San ba jae péth kee $0o bae la man dori diaal; bi Kuar nath ti dit bén raar pucecenydae.”

-/ ciot indizen éé pay cak Thyy-ri?
-/ Thyy-ra.

-Ka & fu cu Kuoth Thyy-ri nyoek kee mucec ciot ce?

-Keae $00 bi Thyy-ra téeé kae kuay ti Aiuan ba.

-Kae Soo Thyy-ra e rdl, ka cee deei e 10, ci Kuoth @ lar i bi Thyy-ra la man kuayni diaal.
-Kae Soo Thyy-ra ee rdl, ka cee deei e 10, ci Kuoth a lar i bi Thyy-ra té kee dheel.
-Kuzenae min ci Ab-ram ae lat kee koer ka méé ci Kuoth titi kuaen:

Kuaenae Tuk 17:17

17-Ka cu Ab-ram nyiamdae gucel piny; ka deelee tok ka jiokae roecedee, “Bee téé kee gat mi de dap wut mi ci téé kae run ti 1007?
/A dé Thyy-ra lee dap e cee té kee run ti 907"

-Ka & fu ci Ab-ram tok deel ce?

-Dcel Ab-ram tok kae Soo /cae Kuoth nath?

-Séth.

-Ci Ab-ram tok dcel kae Soo tee kae run ti 100, ka ci Thyy-ra té kee run ti 90, k& ci Kuoth bén kae Soo bae kae bén médc kee gat.

-Té Kuoth kee luai kee $oo bae wut mi té kae run ti 100, keenae ciek mi rél mi ci té kae run ti 90 méc kae gat?
-Jua.



-Tae kae mi dé byc ka Kuoth?
-Seth.

-Ka @ na a&néé cak ram in nhiam?
-/E Kuoth.

-Ka @ na a&néé cak ciek in nhiam?

-/E Kuoth.

-/ na mi kam ték gaat diaal?
-/ Kuoth.

-Tee kae mi /ci Kuoth e deé luan kae 1atni?
-Seth.

-Té Kuoth kee luan i dérae wut mi té kae run ti 100 keenae ciek mi rél mi té kae run ti 90 gat ba.

